
Мақалада кәмелетке жасы толмағандардың қылмыстылығын ескерту, алдын алу және қылмыстылықпен күрес 
жүргізудің тиімділігі мәселелері қарастырылған.
Түйін сөздер: қылмыстылықты ескерту, қылмыстылықтың алдын алу, қылмыстық-құқықтық тиімділік, 
қылмыстылықпен күрес жүргізудің тиімділігі.

Crime prevention – the result of the effectiveness of criminal legal

The article discusses the prevention of juvenile delinquency. Also disclosed is a problem of efficiency to combat 
juvenile delinquency.

Предупреждение преступности – результат уголовно-правовой эффективности

В статье рассматривается вопрос о предупреждении преступности несовершеннолетних. Также раскрываются 
проблемы эффективности борьбы с преступностью несовершеннолетних.
 Ключевые слова: предупреждение преступности, уголовно-правовая эффективность, эффективность борьбы 
с преступностью.

Қазақстан Республикасының Президенті 
Н.Ә. Назарбаев жалпы қылмыстылық, соның 
ішінде жасы кәмелетке толмағандар қылмы сы-
ның одан әрі көбейіп, белең алмауы үшін тек 
қана құқық қорғау органдарының қызметкерлері 
ғана емес, сондай-ақ олардың ата-анасының ат 
салысуымен жасы кәмелетке толмағандардың 
қатысуымен жүргізілетін тәрбиелік шаралардың 
нәтижелі болуына баса назар керек екендігін ай-
тып жүргені белгілі. 

Жалпы, қылмыстылықты алдын алуды көп 
зерттеген қазақстандық ғалымдар (Е.І. Қа-
йыржанов, И.Ш. Борчашвили, М.К. Ын тық-
баев, З.С. Токубаев, Н.Д. Мухамедьянов) қыл-
мыстылықты ескерту бір-бірімен иерар хиялық 
байланыстағы міндеттерден тұратынын, оның 
біріншісі – тұтастай алғанда қылмыстылық 
динамикасына, құрылымына, себептеріне ал-
дын алушылық әсер ету (әлеуметтік алдын 

алу) екенін айтады. Екіншісі – қылмыстық 
мінез-кұлық түрлері мен нысандарын ескер-
ту, қоғамдық өмірдің белгілі бір саласындағы 
қылмыстарды ескерту, жекелеген әлеуметтік 
топтар мен басқалардың қылмыстарын ескерту 
(криминологиялық алдын алу). Үшінші міндет 
– жеке адамдардың қылмыс жасауын ескертуден 
тұратынын (жеке криминологиялық алдын алу) 
баса көрсеткен [1] .

Белгілі заң ғылымдарының докторы Ө.С. Же-
кебаев қылмыстылықты ескертудің тиімділігі, ең 
алдымен, топ болып жасалған қылмыстылықты 
ертерек тауып, алдын алуда екенін ғылыми 
деңгейде саралап, нақты да дәл тұжырымдар жа-
сау арқылы айқындаған [2 ]. Дәл осындай пікірді 
С.А. Шапинова да қолдаған [3].

Ал көрнекті ғалым Е.О. Алаухановтың тұ-
жырымы бойынша, қылмыскерліктің алдын алу 
және оны тудыратын себептерді жою мақсатында 

жүргізілетін мемлекеттік және қоғамдық шара-
лар жүйесі [4] болып қала бермек. 

Заң ғылымдарының докторы Е.Б. Абдрасу лов-
тың пікірінше, кәмелетке толмағандар арасында 
құқық бұзушылықтың алдын алу жалпы қыл-
мыстылықпен күреске тиімділігін тигізеді [5]. 

Қылмыстылықты ескерту мәселесін тікелей 
саралайтын болсақ, ол қылмыстық заңмен тый-
ым салынған іс-әрекеттердің алдын алудан 
көрінері айтпаса да түсінікті. Осы тұрғыдан 
қарасақ, ресейлік ғалым И.И. Карпецтің 
«қылмыстың әртүрлі нысандары мен түрлерін 
ескертудің және жеке алдын алудың шара-
ларын қарастыруда зерттеулердің шектерін 
анықтаудың маңыздылығы зор» деген пікірі 
ойға оралады. Қалай десек те, осы жерде белгілі 
қазақстандық ғалымдар Е.І. Қайыржанов, И.Ш 
.Борчашвили, М.К. Ынтықбаев, З.С. Токубаев, 
Н.Д. Мухамедьяновтың ресейлік ғалымдардың 
В. Н. Кудрявцев, Г. М. Миньковский және 
А.Б. Сахаровтың еңбектеріне сүйене отырып, 
қылмыстылықты ескерту міндеттерін шешуге 
байланысты олардың қоғамдық қатынастары 
мен зандылықтарының қызметін анықтай оты-
рып, қоғамдағы криминогенді процестердің 
қалыптасуы мен әрекет етуінің жолын кесу 
қызметін жүйе ретінде және осы қалыптасу мен 
тұлғалардың қалыптасу байланыстарын, тұлға 
мен қылмыс жасау арасындағы байланыстарды 
сипаттады. Заңдылықтардың мұндай танымы 
қылмыстылықты ескерту теориясы нәрсесінің 
дәні болып табылады. Алдын алу әсерінің ша-
ралары шешілетін міндеттерінің сипатына қарай 
жалпы, арнайы және жеке болып бөлінеді деген 
пікірімен келіспеске болмайды.

Шынында да қылмыстылықты түптамырымен 
жойып, болдырмай қою мүмкін емес. Десек те, 
белгілі бір шаралармен әсер ете отырып тежеу, 
азайту бүгінгі күннің еншісіндегі нәрсе. Олай 
деуге себеп, адам қылмыскер болып тумайды, 
оны криминогендік жолға салған қоршаған орта, 
әлеуметтік жағдай немесе жастық шағындағы 
аңғалдық, өзін өзгелерге мықты етіп көрсеткісі 
келген балалық, еліктеушілік, ересектер ықпалы 
т.т. сияқты сан-алуан себептердің шырмауы бо-
луы мүмкін екендігін естен шығармаған дұрыс 
сияқты. Шырмаудың ерте ме кеш пе шешілетін 
кезі болады, сондықтан сол тұйықталған шыр-
мауды дер кезінде шешіп дұрыс бағыт-бағдар 
берсек, нәтиженің болары сөзсіз.

Қылмыстылықтың алдын алып, ескертуге 
әсер ететін шараларының бірі – қылмыстық-
құқықтық тиімділікті арттыру. Ол жалпы 
жасөспірімдермен жүргізілетін жұмыстардың 
нәтижелілігін көрсетіп қана қоймай, құқықтық 
реттеудің тиімділігін де жан-жақты айқындайтын 
сияқты.

 Қылмыстық-құқықтық реттеудің тиімділігін 
анықтайтын ең негізгі және жалпы жағдайлар 
екенін ескерсек, ол экономикалық құрылыс 
пен оған негізделген қоғамның мәдени дамуы 
болса, онда алғашқы кезекте құқықтық да-
муды анықтау басты орын алады. Құқықтық 
дамудың қаншалықты деңгейде екенін анықтау-
оның болашағының қаншалықты өміршең 
екендігіне көз жеткізіп, заңдылықтарда орын 
алған олқылықтардың орнын толтыруға, заң-
ды лықтарды толықтыруға мүмкіндік берері 
сөзсіз. Бұл, әрине, заңдылықтардың дұрыс жұ-
мыс істемей немесе өз деңгейінде емес деген 
ой тудырмасы хақ. Керісінше, құқықты одан да 
әрі қарай жетілдіре түсіп, оның тиімділік нәти-
жесінің арта беруіне көзқарас білдіру.

Біздің көзқарасымызша, қылмыстық-құ-
қықтық тиімділіктің маңызды жағдайларына:

– қоғамның әлеуметтік-экономикалық және 
саяси заңдылықтарының талаптарын құқықтық 
жағынан алдын ала жабдықтау;

– заң шығарушылық қызметі процесінде 
басқарудың және реттеудің жалпы қағида-
ларының есебі;

– реттеу мен басқару процесі қызметінде 
жалпы қағидаларды есепке алу;

– заң шығарушылық процесінде заңдылық 
техникасының ережесін сақтау;

– құқықтың мазмұны жөнінде алдын ала 
белгіленген жерлердің (адресаттардың) хабар-
дар болуы;

– қоғамдық заңдылық кестесі.
Біздің ойымызша, әрбір келтірілген жағ-

дайлардың өзіндік белгілі маңызы бар. Олай деу-
ге себеп, қоғамның әлеуметтік-экономикалық 
және саяси заңдылықтарын жабдықтау ең не-
гізгі болып табылатындықтан, ол бірінші ке-
зекте қылмыстық-құқықтық реттеудің тиім-
ді лігін анықтайды. Бірақ бұл барлық бас қа 
жағдайлардың маңыздылығын жоққа шы ғар-
майды. 

Қоғам дамуының объективті заңдылықтарын 
дұрыс бейнелеп отырған қылмыстық-құқықтық 

ереже заңдылық техникасының үлгілерінен не-
месе басқару, реттеудің жалпы қағидаларынан 
ережелер шығару кезінде бұзылған жағдайда 
тиімсіз болуы мүмкін.

Ережелер шығару кезінде негізгі шарттар 
сақталған жағдайда да нақты жоспарланған 
нәтижеге әкелмеуі мүмкін, оған себеп, оның маз-
мұны жөніндегі мәліметтер белгіленген жерлер-
ге өз уақытында жетпейтіндігінен болса керек.

Біз мұнда қылмыстық-құқықтық реттеудің 
тиімділік жағдайларының кеңейтілген құры-
лымын мазмұндау міндетін қоймаймыз, десек 
те, қылмыстық-құқықты тиімділік жақтар мен 
реттеуді арттыру жағдайлары құқық жасау-
шылық пен құқық қолдану қызметін жүзеге 
асыруға бағытталған, ғылыми негізделген ша-
ралар [6] болып табылатынын еске сала кеткен 
артық емес. Сонымен қатар бұл жалпы құқық 
теориясының мәселесі екені даусыз. 

Құқықтық талап-тілектер қоғамның көр-
сетілген сипатты белгілерін дамытып бекіт-
кендіктен, ол бәрінен бұрын қылмыстық-құ-
қықтық реттеудің тиімділігіне байланысты. 
Қо ғамдық дамудың міндеттерін шешудегі жар-
ты ғасырдан асқан тәжірибе көрсеткендей, құ-
қық әлеуметтік-эконо мика лық және саяси мін-
деттерді шешудегі ең маңызды құрал болып та-
былады.

Осыған байланысты экономика мен құқықтың 
өзара қарым-қатынасының маңыздылығы ту-
ындайды. Құқық бұл жерде қоғам дамуының 
заңдылықтары мен экономикалық заңдары 
объективті нақты пайдалану формасы ретінде 
көрініп, оны шешуді маңызды тәжірибелік 
жолдарының бірі болып қалады.

Алғашқы арнайы қылмыстық-құқтық фор-
маны әлеуметтік -экономикалық заңдарды пай-
далану – азаматтар, ұжым мен барлық қоғамның 
әлеуметтік-экономикалық мақсатының бірлігін 
көрсетеді. Бұл жерде есте сақтайтын нәрсе, 
әлеуметтік-экономикалық заңдылықтың құ-
қыққа әсер етуінің "тікелей еместігі".

Қоғам өмірінде әлеуметтік-экономикалық, 
мәдени, тұрмыстық факторлар, тарихи дәстүрлер 
мен тенденциялар бар екенін еске алсақ, оның 
әлеуметтік-экомомикалық заңдылықтарды құ-
қық пен жабдықтайтынын ұмытпауымыз керек.

Мемлекет заңды шығару кезінде қандай да 
болмасын тиімділік мәселелері мен мақсатты 
дұрыс қоюы керек. Қоғам дамуындағы 
объективті заңдардың дамуы жөніндегі білім 

заң шығарушы нақты нормативті актілерді 
шығаруға мүмкіндік беріп, адамдардың әрекеті 
заң шығарушы үшін нақты, көзделген нәтиженің 
себебі болып табылады.

 Құқықтық мақсат жөнінде Д.А. Керимовтың 
пікірін алуға болады. Ғалымның пікірінше, 
"құқықтық мақсат объективті болғандықтан, ол 
қоғам өмірінің материалдық жағдайларымен 
анықталады. Яғни ол әрбір жекелеген жеке 
адамның еркі мен санасына байланысты бол-
майды.

 Қылмыстық-кұқықтық тиімділік әрекеті, 
ең алдымен, қоғамдық дамудың мойындалған 
заңдылықтардың объективті мүмкіндіктерін 
нақты және дұрыс жүзеге асыруда болып табы-
лады [7].

 Сондықтан құқықтық қағидалар қоғам 
дамуындағы нақты қылмыстық-құқықтық 
объек тивті заңның құралы және мақсаттарының 
өте қажетті сәйкестігін қамтамасыз ететін бағдар 
беруші эталондары болып табылады.

Қоғам дамуының объективті заңдарының 
құралдары және құқықтық мақсаттардың жал-
пы қағидалары қылмыстық-құқықтың тиімді-
лігін алдын ала анықтамайды. С.С. Алексеев 
көрсеткеніндей, заң шығарушы және басқа да 
органдар құқық заңдылығын есепке алумен 
қатар, құқықтық реттеуді де есепке алып оты-
руы қажет [8]. Бұл жерде С.С. Алексеев нақты 
қандай құқық заңдылығы жайында сөз болып 
отырғанын, құқық заңдылығы ретінде нені 
түсінетінін атап көрсетпеген.

Құқықтық хабарламалардың халыкқа жетуі 
жөнінде арнайы анкеталардың көмегімен құ-
қықтық тиімділік хабарламаларын насихит-
тауды оқып-уйренудің тиімділігін зертте-
ген ға лымдар (Д.А. Керимов, В.Б. Никитин,  
В.В. Оре хов, Л.И. Спиридонов) зерттеуі қызығу-
шы  лық туғызады. Олардың анкеталық зерттеуі 
көр сеткендей, әртүрлі хабарламалардың және 
құқықтық білімнің әр адамға әрқалай жете-
тіндегі. Сұралғандардың жартысына жуығы 
құқықтық хабарламаларды тек тікелей баспасөз 
беттерінен оқыса, үштен бірі дәрістерден естіген. 
Сұралған адамдардың барлығы заңдылықтағы 
жаңалықтар мен өгерістерді мектептен, доста-
рынан, ата-анасынан, ауладағы таныстарынан 
естіген, сөйтіп, ең алғашқы құқықтық білімді 
алғаш естіген адамнан алған екен. Арнайы 
жаппай хабарлау каналдары мен заң актілері 
жинағы, арнайы заң әдебиеттері секілді ағымдар 

әрекеті белгілі ғана деңгейде болған. Сұралған 
адамдардың біразы құқықтық хабарламаны ра-
дио, теледидар арқылы алған.

Кәмелетке жасы толмағандардың құқықтық 
білімділігі олардың қоғамға жат әрекеттерін 
азайтып, қоғамға жат қадам басуын сиретері 
белгілі. Құқық бұзушылықтың күннен-күнге 
көбеюі құқықтық білімнің төмендігін дәлелдей 
түсіп, сол бағытта көп жұмыс істеуді тереңірек 
қажет етеді. 

«Қоғамға жат кейбір жеңіл-желпі құқық 
бұзушылықтан басталған әрекеттерден қылмыс-
тың туындауы – құқықтық танымның жоқтығын, 
құқықтық білімнің төмендігін» дәлелдей 
түскендей [9].

Кәмелетке жасы толмағандардың құқықтық 
білімін жетілдіру – болашақта құқық бұзушылық 
пен қылмыстылыққа тосқауыл болары сөзсіз.

Кәмелетке жасы толмағандардың құқықтық 
білімін жетілдіру жөнінде қомақты ой қозғап, 
жасөспірімдердің құқық бұзуына себепкер бола-
тын осы құқықтық білімнің таяздығы екендігін 
баса айтқан белгілі криминолог – ғалым Еле-
ген Ізтілеуұлы Қайыржанов пікірін қолдаған 
ғалымдар Ө.С. Жекебаев, М.С. Нарықбаев,Е.О. 
Алауханов, Е.Б. Абдрасуловтар оның алдын алу 
жолдарын қарастырып, нақты шаралармен әсер 
етуді ұсынды.

Дәл осындай пікірді ұстанған ресейлік 
ғалым А.И. Долгова жасөспірімдердің құқықтық 
танымының қаншалықты жоғарылығын 
анықтау мақсатында анкеталық сұрақтардың 
маңыздылығына көз жеткізді. Ол анкетаның 
«ашық»-«жабық» түрін пайдалану арқылы, 
кәмелетке жасы толмағандардың құқық бұзу-
шылыққа деген көзқарасын анықтап, олардың 
қаңдай да болмасын қоғамға жат әрекеттеріне 
жауапсыздықпен қарайтынын дәлелдей келе, 
оған құқықтық танымның төмендігі себеп бола-
тынын тағы да атап көрсетті [10].

Құқықтық, соның ішінде қылмыстық-құ-
қықтық, тиімділік нормаларының радио мен 
баспасөз арқылы тараған түрінен гөрі теледи-
дарда тарауы үлкен тиімділік әкеледі. Оған се-
беп, радио мен баспасөзде арнаулы құқықтық 
арнадағы хабарлар өте көп болса да, оны жасы 
толмаған балалардың үнемі тыңдай, оқи алма-
уы. Ал заңдағы жаңалықтар, қылмыстық істер 
жөніндегі хабарламалар, балаларға кеңес бере 
айтылған ақыл-кеңесті теледидардан олар үнемі 
көре алады. Бұл олардың құқықтық тиімділік 

пен білімін өсіруге көп көмегін тигізеді және де 
кез келген жат әрекеттен жирендіріп, ойланта-
ры хақ. Олай болса, жасы толмаған балалардың 
құқықтық сауаттылығы құқықтық тиімділікке 
көп әсерін тигізіп, ағат қадам жасауына тосқауыл 
болары сөзсіз.

Құқықтық саланың қорғалу функциясы қо-
ғамдық қатынастарды қорғау қажеттілігіне, 
бүкіл қоғам, азаматтардың әлеуметтік топтары-
ның мүдделерін қорғаумен анықталады. Қорғау 
фуикциясының негізін тағайындау – құқық 
бұзушылыққа тойтарыс беру қазіргі қолданылып 
жүрген қылмыстық заңда көп болса да, ол аздық 
етері сөзсіз.

Қазақстан Республикасы Қылмыстық кодек -
сінің 2-бабында: "...адам мен азаматтың құ-
қықтарын, бостандықтары мен заңды мүд делерін, 
қоғамдық тәртіп пен қауіпсіздікті, қоршаған орта-
ны, қоғам мен мемлекеттің заңымен қорғалатын 
мүдделерін қылмыстық қол сұғушылықтан 
қорғау, бейбітшілік пен адам заттың қауіпсіздігін 
қорғау, сондай-ақ қылмыстырдың алдын алу 
болып табылатыны" айтылған. Біздіңше, бұл 
жерде қылмыспен кү рестің жалпы максаттары 
айқындала түссе керек.

Қылмыстық-құқықтық норма мен оның 
механизмінің азамат тәртібіне әсерінің мәнін 
талдау басты мақсат емес. Ол тек қылмыспен 
күрес шараларының тиімділігін арттыру үшін 
ғылыми негізділікті көрсетеді.

Сонымен, белгілі болғандай, құқықтың 
тиімділігі – қоғамдағы қоғамдық қатынастарды 
реттеп, оны іске асыруда нәтиже алудағы 
қабілеттілік. Қазіргі кезде жасы толмағандардың 
қылмысымен күрестің негізгі құралы ретінде 
қылмыстық-құқық нормасын дұрыс пайдала-
ну болса, бұл жасы толмағандар қылмысымен 
күрестің қылмыстық-құқықтық шараларының 
тиімділігін әлеуметтік деңгейде зерттеу, оқып-
үйрену тұрғысынан көрінеді. Осыдан барып, 
тиімділіктің дұрыс жолын таңдап, тиімділік 
сапасын көтеруге мүмкіндік туады. Сондықтан 
зерттеу бұл күн тәртібінен түспейтін мәселенің 
жан-жақты көзге көрінбес жақтарын қамтуы 
тиіс. 

Криминологиялық тұрғыдан қарасақ, қазіргі 
кезде жасы толмағандар қылмысымен күрестің 
негізгі құралы қылмыстық-құқықтық нор-
маларын дұрыс пайдалану болса, әлеуметтік 
зерттеудің басты бағыты – жасы толмағандар 
қылмысымен күрестің қылмыстық-құқықтық 



286

Вестник КазНУ. Серия юридическая. №2 (70). 2014

Қылмыстылықты ескерту – қылмыстық-құқықтық тиімділік нәтижесі

шаралардың тиімділігін пайдалану, іске асыру, 
сөйтіп, жоғарыда атап өткендей, кәмелетке жасы 
толмағандар арасындағы қылмыстылықтың ал-
дын алып, ескерту шараларымен әсер ету. Алай-
да қылмыстық заңдылық пен оның тиімділігін 
пайдалану көбінесе, заң техникасының қағи-
даларын бұзуға байланысты төмендейді.

Жасы толмағандар қылмысын ескерту 
шараларының тиімділік проблемасын оқып-
үйрену тек қана нақты заңдылықты жетілдірумен 
шектелмейді, бұдан оның тәжірибеде қол-
дану кажеттілігін зерттеу, оқып-үйрену қажет-
тігі туындайды. Ол жасы толмағандарға таға-
йындалатын жаза болуы мүмкін.

 Қылмыстық құқықтық ғылымда әлі де бол-
са, толық зерттелмеген қиын мәселенің бірі – 
жасы толмағандардың қоғамға жат әрекеттерінің 
ерте бастан шығатынын дер кезінде көре алмау. 
Оған қоса, жасөспірімдердің қаңғыбастыққа 
салынуының себептері мен жағдайын ашу 
нақты зерттеуді қажет етсе, бұл – олардың 
қоғамға жат әрекеттерінің ерте бастан біліне 
бастағанына куәгер етеді. Жасы толмағандардың 
каңғыбастығы олардың құқық бұзушылығының 
алдын алу проблемасымен тығыз байланысты 
екені айтпаса да түсінікті. Ал мұның құқықтық 
реттелу саласының әлі де болса, қалыс қалғанын 
көрсетсе керек. 

 Соңғы кездегі статистика балалар үйінен 
шыққан балалардың 30%-ға жуығы «қаңғыбас», 
20%-ы қылмыскер қатарына қосылса, 10%-дайы 
өмірімен қоштасатынын дәлелдеген. Ал Шығыс 
Қазақстан облысында балалар үйінен шыққан 
жасөспірімдердің 7%-ы қылмыскерлік жолды 
таңдаса, 0,1%-ы жеңіл жүріспен айналысып, 
0,5%-ы нашақорлықты жанына серік еткен.

Сондай-ақ республика бойынша жылына 
«қаң ғы бастыққа» салынған 2500-ден аса балаға 
іздеу салынса, одан Шығыс Қазақстан облы-
сы да кенде емес. Өскемен қаласы бойынша, 
қаңғыбастыққа салынғандар мен құқық бұзып, 
әкімшілік жауапқа тартылғандар 13-15 пайызды 
құрайды. 

Кәмелеттік жасқа толмағандардың қылмы-
сына бағытталған қылмыстық, әкімшілік 
заң дылықтарының проблемасы бүгінгі күні 
бірінші орында десек, қателеспеген болар едік. 
Қылмыстық, әкімшілік заңдылықтарының 
пробле масы жасы толмағандар ісі жөнін дегі 
комиссияның қызметімен тығыз байланыс-
тылығын бұл жерде еске сала кеткен артық 

емес. Жалпы, жасы толмағандардың қоғамға 
жат қылықтарын ерте бастан ашып, алдын алу, 
қылмыстылықты ескерту проблемасы құқық 
бұзушылықтың профилактикалық тиімділігінің 
негізі.

Қылмыстық және қылмыстық-атқару құқы-
ғының арсеналы болып табылатын жасы 
толмағандар қылмысымен күрес құралының 
қандай жағдайда екенін, оның жастар қыл-
мысымен күрес ұйымдарының міндеттерге жау-
ап бере алатындығын, қазіргі кезде қаншалықты 
тиімділігін беріп отырғандығын түсіндіру – 
зерттеудің мақсаттарының бірі.

Қазақстандық криминологтардың зерттеу-
лері құқық бұзған жасы толмағандардың 4/3-і 
қылмыс жасаған кезде, олардың бұдан тәрбиелік-
профилакториялық шектен шығып, ішкі істер 
бөліміне, жасы толмағандар ісі жөніндегі 
комиссияға "түскендеріне" куәгер болғанын 
көрсеткен. Десек те қоғамға жат қылықтарымен 
ерекшеленген жасы толмағандарға дер ке-
зінде бағыт-бағдар берсе, олардың қылмыс 
табалдырығын "аттамауына" себепкер болған 
болар едік. Кәмелетке жасы толмағандардың 
қылмысын ескерту шараларының тиімділігін 
зерттеу проблемасы жекелеген құқық нормала-
ры мен оны тәжірибеде қолданумен шектелмесе 
керек.

 Кәмелетке жасы толмағандар қылмысымен 
күрес туралы заңдылықты қамтитын құқықтық 
тиімділік:

– қылмыс деп табылған қоғамдық-қауіпті 
әрекеттің заңда көрініс табуының толықтығы, 
деркезділігі, дұрыстығынан;

– әлеуметтік-экономикалық заңдылықтың 
заң талап-тілектеріне сәйкес келуінен;

– қылмыстық заңдылықтың тұрақтылығы 
және оның бірыңғай қолданылуынан;

– қылмыстық-құқықтық санкцияны қол-
данудың қоғамдық шара әсерімсн сәйкестігінен;

– қылмыстық санкцияның қылмыстық-
құқықтық норма мазмұнымен жұртшылықтың 
хабардар болуынан көрінеді [11].

 Біз профессор Л.П. Спиридоновтың бұндай 
көзқарасын толық бөліп алып көрсетудің өзіндік 
орны бар.

 Кәмелеттік жасқа толмағандар қылмысымен 
күрес – жалпы қылмыспен күресте, заңдылық пен 
құқықтық тәртіпті нығайтуда үлкен орын алады. 

Сондықтан да қылмыспен күрес шараларының 
қылмыстық-құқықтық тиімділігін көтеру жас 
жеткіншектердің тәрбиесіне бағытталған күрес 
стратегиясы болып табылады.

 Қылмыспен күрестің қылмыстық-құқықтық 
тиімділігі проблемасы күн тәртібінен түспейтін 
проблема ретінде қалары даусыз.

 Қылмыстық-құқықтың тиімділік проблема-
сы, тиімділікті іске асырудың тиімділік нормасы, 
қылмыстылықты алдын алып, оны ескерту про-
блемалары, қылмыстық жауаптылық проблема-
сы, қылмыс тұлғасы мен оның қылмысқа тікелей 
қатыстылығы, "жас қылмыскерлер" проблемала-
ры – бәрі-бәрі шешуін жеделдетуді қажет ететін 
проблема болып қала бермек. Ол – болашақтың 
еншісінде десек, артық айтқандық болмас. Де-
сек те болашақ еншісіне қалдыру оның шешімін 
табуды баяулатары сөзсіз. Сондықтан тез арада 
қолға алу қажеттігі туындар болса, ол талаптан 
туған міндет болмақ.

 Жалпы, құқықтық тиімділік мәселелері 
күн тәртібінен түспейтін мәселе ретінде қалып 

қоймас үшін үздіксіз жұмыс істеудің қажеттігі 
туындайды. 

Жоғарыда айтылғандай, белгілі ғалым-
дардың (Е.І. Қайыржанов, И.Ш. Борчашвили, 
М.К. Ынтықбаев, З.С.Токубаев, Н.Д. Муха-
медьянов) ізденісінен туған ұсыныстар мен 
талап-тілектерді жүзеге асыру үшін ескерту 
мәселелерін ерте жастан бастап қолға алу керек. 
Себебі ерте жастан отбасынан бастау алып, мек-
теп табалдырығынан жалғасын табатын ескер-
ту шаралары кейін тиімділігін берері сөзсіз. 
Сондықтан дұрыс сараланып, өз деңгейінде 
жұмыс істеген құқық тиімділігін, ал тиімділік 
құқықпен тікелей байланыстылығын көрсетіп, өз 
нәтижесін береді. Сонда ғана қылмыстылықты 
ескерту – тиімділік кепілі болып қана қоймай, 
қылмыстылықтың алдын алуға игі ықпал етіп, 
жат әрекеттің көбеймеуіне жол ашары хақ. Ал 
қылмыстылықтың алдын алуға игі ықпал ету мен 
жат әрекеттің көбеймеуіне жол ашу болашаққа 
деген сенімді арттырып, тың бағыттар жолында 
еңбек етуге зор пайдасын тигізері сөзсіз.

